
Tairiscint i gcomhair rún ó Pharlaimint na hEorpa maidir leis an ngá atá le fiontraíocht 
na mban a chur chun cinn

Tá Parlaimint na hEorpa,

– ag féachaint do Threoir 2006/54/CE ó Pharlaimint na hEorpa agus ón gComhairle an 
5 Iúil 2006,

– ag féachaint do Riail 143 dá Rialacha Nós Imeachta,

A. de bhrí go n-aithnítear le hAirteagal 16 de Chairt um Chearta Bunúsacha an Aontais 
Eorpaigh an tsaoirse chun gnó a sheoladh agus, dá réir sin, fiontraíocht na mban chomh 
maith;

B. de bhrí go gcuirtear in iúl, de réir thuarascáil ECFE 2017, go raibh céatadán na mban 
féinfhostaithe in 2015 níos lú ná céatadán na bhfear faoi thuairim is leath (9.9 % i 
gcomparáid le 17.8 %)1 agus gur tháinig méadú ar an mbearna sin mar thoradh ar ráig 
COVID-19;

C. de bhrí nach bhfuil aon sainmhíniú oifigiúil soiléir ar an leibhéal Eorpach ar 
fhiontraíocht na mban, agus dá bharr sin, go bhfuil go leor cuideachtaí faoi stiúir na 
mban faoi mhíbhuntáiste, nó nach bhfuil siad in ann fiú rochtain a fháil ar bhónais, ar 
dhreasachtaí agus ar lacáistí, agus go gcailleann siad deiseanna tarraingteacha 
cistiúcháin;

1. ag tathant ar an gCoimisiún gach tionscnamh úsáideach laistigh dá inniúlachtaí a 
ghlacadh chun na Ballstáit a spreagadh chun aitheantas agus tacaíocht a thabhairt 
d’fiontraíocht na mban; 

2. á mholadh don Choimisiún coincheap fhiontraíocht na mban a shainmhíniú go soiléir ar 
mhaithe le rochtain ar mhaoiniú agus ar chineálacha eile tacaíochta a shimpliú, bacainní 
maorlathacha a shárú, lena n-áiritheofar comhionannas idir fir agus mná maidir le 
rochtain ar chaipiteal d’oibrithe féinfhostaithe agus do FBManna.

1 https://www.oecd.org/cfe/smes/Policy-Brief-on-Women-s-Entrepreneurship.pdf

